
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

СИЁСИЙ МАФКУРА – ЖАМИЯТ РИВОЖИ ВА ШАХС ФАОЛИЯТИНИНГ АМАЛИЙ 
АҲАМИЯТИНИ БЕЛГИЛАБ БЕРУВЧИ МУҲИМ ҒОЯЛАР ТИЗИМИ СИФАТИДА 

 
Аннотация. Мазкур мақолада сиёсий мафкура категорияси, мафкуравий сиёсат юритиш 

ижтимоий-сиёсий жиҳатлари, ўзига хос ижтимоий-ғоявий усуллари ва воситалари, жамият 

барқарорлигини таъминлашжа мафкуравий сиёсат олиб боришнинг муҳим омиллари  таҳлил қилинган. 

Шунингдек, жамият ривожи, инсон фаолиятининг амалий аҳамиятини белгилайдиган устувор 

қадриятлар, тизимлар ва жараёнлар бевосита сиёсий мафкуранинг моҳиятига асосланиши назарий 

жиҳатдан ёндашилган. 

Калит сўзлар: мафкуравий сиёсат, ғоялар, қарашлар, Янги Ўзбекистон, иқтисодий-ижтимоий 
тараққиёт, мафкуравий жараёнлар, жамият ривожи, демократик тизим, гуруҳ, қадрият. 

МЕТОДОЛОГИЯ ОРГАНИЗАЦИИ И РАЗВИТИЯ ОБРАЗОВАТЕЛЬНОГО ПРОЦЕССА НА 
ОСНОВЕ ЦИФРОВЫХ ТЕХНОЛОГИЙ В УСЛОВИЯХ ОБРАЗОВАТЕЛЬНОГО КЛАСТЕРА 

 
Аннотация. В данной статье разработаны несколько методов организации и развития 

образовательного процесса на основе цифровых технологий в условиях образовательного кластера. Эти 

методы созданы на основе опыта и выводов З.К.Бектуривой и Н.Н.Вагаповой. 

Ключевые слова: цифровое образование, методика обучения, современные технологии, Google, 
З.К.Бектурива и Н.Н.Вагапова. 

POLITICAL IDEOLOGY - AS A SYSTEM OF IMPORTANT CONCEPTS TO DETERMINE THE 
PRACTICAL SIGNIFICANCE OF THE DEVELOPMENT OF SOCIETY AND PERSONAL 

ACTIVITY 
 

Abstract. This article analyzes the category of political ideology, socio-political aspects of ideological 
politics, specific socio-ideological methods and tools, important factors of ideological politics ensuring the stability 
of society. Also, it is theoretically approached that priority values, systems and processes that determine the 
practical significance of the development of society, human activity are directly based on the essence of political 
ideology. 

Мафкуравий сиёсат юритишнинг асосий омиллари аввало, жамият сиёсий 

жараёнлари билан ҳамоҳанг равишда кечади. Мафкуравий сиёсат – муайян ғоявий 

қарашлар тизимини одамлар онгига сингдириш, зарарли маънавий-мафкуравий 

таъсирлар, турли кўринишдаги тазйиқларнинг олдини олишга қаратилган услуб ва 

воситалар ҳамда уларни ишлаб чиқиш, тартибга солиш ва бошқариш билан боғлиқ 

фаолият мажмуи ҳисобланади.  

Бундан ташқари, мафкуравий сиёсатни мафкуравий вазифаларни амалга ошириш 

учун бўлган ҳаракат тарзида ҳам тушуниш мумкин. Бу вазифалар муайян халқ ва 

давлатнинг дунё ҳамжамиятида тутган ўрни, нуфузи, халқаро иқтисодий-маданий, 

сиёсий, дипломатик алоқалардаги мавқеи, тараққиёт даражаси каби бир қатор 

кўрсаткичлардан келиб чиқади. 

Мафкуравий сиёсат ички ва ташқи омилларга ажратиб олинадиан бўлса, одатда, 

ички ҳамда ташқи мафкуравий сиёсат бир-биридан фарқланади. Ички мафкуравий 

сиёсат мамлакат,  халқнинг ўз олдига қўйган стратегик мақсадларидан келиб чиқиб, 

тараққиётнинг янги бир босқичга кўтарилиши учун фуқароларни сафарбар қилиш 

вазифасини ўтайди. Ташқи мафкуравий сиёсат эса, ўз халқи ва мамлакатининг халқаро 

майдондаги нуфузини мустаҳкамлаш, мустақил тараққиётнинг халқаро муносабатлар 

билан боғлиқ жиҳатларини таъминлаш ҳамда бегона мафкураларнинг таъсиридан 

ҳимоя қилишга қаратилган бўлади [1; 85-б]. 

Мафкуравий сиёсат юритиш қандай олиб борилишига қараб уни ички ва ташқига 

ажратиб олиш мумкин. Унинг умуминсоний тамойиллар асосида назарий жиҳатдан ўз 

аҳамиятини топиб бориши ташқи омилини кўрсатиб берса, маълум бир миллат, жамият 

манфаатлари мақсадларидан келиб чиқиши ички стериотларга таянишини кўрсатади. 

Мафкуравий сиёсатнинг самарадорлиги унинг қандай воситалар, усуллар ва 

шаклларда юритилишига боғлиқ. Бу ўринда ижтимоий тараққиётдаги турли гуруҳлар, 

синфлар ва қатламлар манфаатларининг ҳисобга олиниши муҳим аҳамиятга эгадир. 

Мафкуравий таъсир ўтказиш йўллари омма учун қанчалик яқин, тушунарли ва табиий 

бўлса, ижтимоий-гуманитар фанлар ютуқларига таянган ҳолда ташкил этилса, 

мафкуравий сиёсат шунчалик самарали бўлади [2; 185-б]. 

Баъзи бир сиёсатшунослик тадқиқотларида, мафкуравий сиёсат – бу одамларнинг 

фикри ва ҳаракатларини кўп нарсаларга, жумладан, миллат, ирқ, ҳукуматнинг роли ва 

функцияси, мулкий ва синфий бўлинишлар, эркаклар ва аёллар ўртасидаги 

муносабатлар, табиий муҳит учун инсон масъулияти ва бошқаларга нисбатан 

шакллантирувчи кўплаб ғоялар тизими [3; 1-б] , тарзида ифодаланади. Бизнинг 

назармизда ҳам, мафкуравий сиёсат юритиш жамият ижтимоий-ғоявий усуллар ва 

воситаларнинг қандай юритилиши билна бевосита боғлиқ бўлади. 

Шу ўринда сиёсий мафкура категориясни изоҳлаш ўринли бўлади. 

Сиёсий мафкура (гр. идеа – тушунча ва логос – таълимот, сўздан) – сиёсий ҳаётга 

оид ғоялар, қарашлар, тушунчалар, сиёсат оламини тушунтириш йўллари тизими бўлиб, 

у қадриятлар, муайян сиёсий ҳодисалар, жараёнларга йўналишлар, тузилмаларга 

асосланади. 

Бу сиёсий фаолиятнинг турли субъектлари манфаатларини ифодаловчи ва 

уюшган сиёсий ҳаракатнинг назарий асосини яратувчи ғоялар тизимидир [4; 1-б]. 

Сиёсий мафкура – бу давлат сиёсатини асослаш, тушунтириш, баҳслашиш ёки 

ўзгартиришга уринишга ҳаракат қилувчи  ғоялар, қадриятлар ва қарашлар асоси, 

негизидир.  

Яна бошқа бир манбада, сиёсий мафкура – бу ижтимоий ҳаракат, муассаса ёки 

катта гуруҳнинг ахлоқий идеаллари, тамойиллари, таълимотлари, афсоналари ёки 

рамзлари йиғиндисидир. Ушбу сиёсий мафкуралар жамият қандай ишлаши 

кераклигини тушунтиради ва маълум бир ижтимоий тузумнинг режасини таклиф 

қилади [5; 1-б]. Аслида ҳам, сиёсий мафкура давлат ва жамиятда амал қилиши лозим 

бўлган сиёсий жараёнлар фаолиятини маълум маънода белгилаб берувчи муҳим восита 

бўлиб келади. 

Ҳар қандай сиёсий ҳаракат ўзининг характерига, йўналишига, вазифаларига, 

мақсадларига мос келадиган маълум сиёсий мафкура билан ифодаланади, мафкуранинг 

вазифалари тегишли кучларнинг сиёсий ва бошқа манфаатларини назарий асослаш 

билан чекланиб қолмайди. Уларнинг ҳаракат дастурини шакллантириш, сиёсий 

ҳаракатнинг йўналиш ва мақсадларини белгилаш, рағбатлантирувчи ва иродани 

шакллантирувчи омил бўлиб хизмат қилиш учун мўлжалланган [6; 407-б] . 

Қолаверса, сиёсий мафкураларнинг қуйидаги дифеницияда ҳам кўриб чиқиш 

мумкин: анархизм – ҳокимиятнинг барча шаклларига қарши бўлган ва иерархиянинг 

беихтиёр ва кучли тушунчаларини рад этадиган сиёсий фалсафа ва ҳаракатнинг бир 

тури. Анархизм исталмаган, кераксиз ва зарарли деб ҳисоблаган давлатни йўқ қилишга 

чақиради. Тарихий жиҳатдан, у одатда антикапитализм ва социализм билан боғлиқ; 

авторитаризм – сиёсий плюрализмни рад этувчи сиёсий мафкура шакли. У ўзининг 

сиёсий мақомини сақлаб қолиш учун кучли марказий ҳокимиятдан фойдаланади. 

Авторитаризм режимлари табиатан автократик, олигархик ва ҳарбий бўлиши мумкин. 

Ҳарбий диктатуралар авторитаризмнинг энг кенг тарқалган намуналаридир; 

коммунитаризм – бу шахс ва жамият ўртасидаги алоқани таъкидлайдиган мафкура. 

Унинг асосий эътиқоди шундаки, шахснинг ўзига хослиги ва шахсияти жамият ичидаги 

муносабатлар орқали шаклланади, ривожланишнинг кичик даражаси индивидуализмга 

таъсир қилади; коммунизм – бу ижтимоий, фалсафий, сиёсий ва иқтисодий мафкура 

бўлиб, унинг асосий мақсади умумий мулк мавжуд бўлган ва ишлаб чиқариш 

воситаларига ижтимоий синфлар, пуллар ва бошқалар мавжуд бўлмаган умумий оммага 

тегишли бўлган жамиятни шакллантиришдир; консерватизм – анъанавий ижтимоий 

институтларни тарғиб қилувчи ва сақлаб қолишга интиладиган маданий, ижтимоий ва 

сиёсий фалсафа. Консерватизмнинг асосий тамойиллари минтақанинг анъаналари ва 

амалиётига қараб минтақадан минтақага фарқ қилиши мумкин, аммо уларнинг барчаси 

модернизмга қарши ва анъанавий қадриятларга қайтишга интилади; корпоратизм – бу 

жамиятни қишлоқ хўжалиги, меҳнат, ҳарбий, бизнес, илмий ёки гилдия бирлашмалари 

каби корпоратив гуруҳлар томонидан уларнинг умумий манфаатлари асосида ташкил 

этилишини ёқлайдиган сиёсий мафкура; демократия деганда халқ ўз бошқарувчи қонун 

чиқарувчиларни танлаш ёки қонунчилик бўйича қарор қабул қилиш ваколатига эга 

бўлган бошқарув шаклини англатади; фашизм авторитаризм, ўта миллатчилик 

тарафдори бўлган, диктатура ҳокимияти хусусиятларига эга, мухолифатни зўрлик 

билан бостириш, жамият ва иқтисодиётнинг қаттиққўллиги билан ажралиб турадиган 

сиёсий мафкура [7; 1-б].  

Сиёсий мафкураларнинг бу тарзда туркумланиши ҳар давлат жамият моҳиятидан 

келиб ўзига хос бўлган сиёсий жараёнлар ва сиёсий қарашлар билан боғлиқ ҳолда 

шаклланади. 

Юқоридагилардан ташқари, сиёсий мафкуранинг яна қуйидаги синфлари ҳам 

бошқа бир манбаларда ажратиб кўрсатилади. Булар: традиционализм – бу таълимот энг 

қадимгиларидан бири бўлиб, XVII асрда пайдо бўлган. Ушбу таълимот жамиятни 

ривожлантириш масалалари соҳасидаги кураш ғоясига тўғри келади. Бу таълимот 

асосида монархия шаклланди, сиёсий фикрнинг бошқа соҳалари каби консерватизм ҳам 

дунёга келди, бу эса келажакда либерализмнинг ривожланишига, шунингдек, 

маърифатпарварлик ва инқилобларга асос бўлди; реформизм жамият ҳаётидаги 

ислоҳотлар зарурлигига қаратилган турли йўллар билан эришиш мумкин бўлган 

давлатлар. Масалан, инқилоб қилиш, ҳар қандай сиёсий жараёнларни заифлаштириш 

ёки кучайтириш, мафкура ёрдамида жамиятга таъсир ўтказиш ва ҳоказолар бу соҳадаги 

тегишли усуллардан биридир; либерализм – бу тенденция нисбатан узоқ вақт олдин 

пайдо бўлган, унинг аждоди эди. Ж.Локк ва А.Смитларнинг ғоялари асосида янги 

ғояларнинг шаклланиши, яъни буржуазиянинг ўрнатилиши жараёни содир бўлди. 

Буржуазия иқтисодий мустақиллик ва фаолликка асосланади, шунингдек, сиёсий соҳа 

ва давлат ҳокимиятига нисбатан ўз даъволарини билдиради, либерализм инсон 

ҳуқуқлари ва эркинликлари бузилмас ва туғилишдан унга тегишли эканлигига, улар 

жамият манфаатларидан устун бўлишига асосланади [8; 1-б].  

Шуни ҳам ҳисобга олиш керакки, сиёсий фаолиятнинг йўналиши ва усуллари 

жамиятнинг оқилона тузилиши ҳақидаги ғоялар ва инсон ҳаракатларининг амалий 

аҳамиятини белгилайдиган устувор қадриятлар, тизимлар ва жараёнлар сиёсий 

мафкура моҳиятини белгилайди. 

Қолаверса, сиёсий мафкура қуйидаги функцияларни бажаради: муайян ижтимоий 

ҳамжамият (гуруҳ, синф, миллат) манфаатларини ифодалаш ва ҳимоя қилиш; 

жамоатчилик онгига уларнинг сиёсий воқеаларни, сиёсий тарихни баҳолаш 

мезонларини жорий этиш; умумий баҳолар, қадрият йўналишлари, сиёсий ғоялар 

асосида одамларнинг интеграцияси (бирлашиши); одамларнинг хулқ-атворини умумий 

мафкуравий нормалар ва қадриятлар асосида ташкил этиш ва тартибга солиш; сиёсий 

хулқ-атвор мотивларини асослаш ва ижтимоий ҳамжамиятларни белгиланган 

вазифаларни амалга оширишга сафарбар этиш; ҳокимиятни қонунийлаштириш: 

ҳукмрон элита фаолиятини оқилона асослаш (оқлаш) [9; 1-б]. Умумий маънода 

мафкуравий нормалар, мезонлар ва қадриятларни тартибга солишда сиёсий мафкура 

бўлган талаб юқори бўлади. Қадриятга ва легаллика асосланмаган жамиятлар сиёсий 

мафкураси мурт бўлиши турган гап. 

Бундан ташқари, айрий хорижлик соҳа вакиллари сиёсий мафкура бир қатор 

ижтимоий функцияларни бажаришини таъкидлашади: сиёсий маконда шахслар ва 

гуруҳларнинг ўзини-ўзи идентификациялаш; ҳукмрон кучлар ҳокимиятини ёки 

мухолифатнинг ҳокимият ҳуқуқини қонунийлаштириш; гуруҳлар ва қатламлар 

манфаатларини ифодалаш; фуқароларни сафарбар этиш ва интеграциялашуви, улар 

томонидан мақсадли (йўналтирилган) ҳаракатларни рағбатлантириш; ижтимоий 

ҳаётдаги муваффақиятли ўзгаришларга умид билан ижтимоий норозиликни қоплаш. Бу 

функциялар мафкуранинг умумий аҳамият ва меъёрийликка даъво каби хусусиятлари 

туфайли амалга оширилади.  

Ҳар қандай мафкура бошқа мафкуралардан устун бўлишга интилади, илгари 

сурилган ғояларни амалга ошириш йўлида дунёни ўзгартириш миссиясини эълон 

қилади. Мафкуралар томонидан илгари сурилган ижтимоий идеаллар ўз 

тарафдорларининг маданий (қадрият ва меъёрларга) садоқати туфайли амалга 

оширилиши мумкин. Мафкура сиёсий хулқ-атворни мотивация қилиш шакли сифатида 

демократик тизимларда фақат гуруҳ манфаатларини концепциялаш босқичларида 

қўлланилади [10; 16-б], дейди хорижлик соҳа вакили Н.Сирота. 

Сиёсий мафкуранинг бир неча даражалари ажратиб кўрсатилади: 1) назарий, 

концептуал (энг мавҳум даража) бунда маълум бир синф, миллат, давлатнинг идеаллари 

ва қадриятлари очиб берилади, асосий қоидалар жамиятнинг асосий соҳаларига 

нисбатан шаклланади; 2) дастурий-сиёсий, бу даражада мослашув содир бўлади, 

ижтимоий-фалсафий тамойиллар тилидан дастурлар ва шиорлар тилига элита ёки 

қарама-қарши элита талабларини таржима қилиш, бошқарув қарорларини қабул қилиш 

учун меъёрий асос шаклланади; бу даражадаги талаблар имкон қадар кўпроқ одамлар 

учун очиқ бўлиши, уларни сиёсий ҳаракатларга йўналтириши; 3) янгиланган, муайян 

мафкуранинг ғоялари, мақсадлари, тамойилларини ўзлаштириш даражасини, унинг 

таъсирини белгилайди; айнан мана шу даража элитага жамоатчилик фикрини ўрганиш 

орқали шахс ва жамият ҳаётини бошқарадиган ташкилий, тартибга солиш, назорат 

қилиш тизими вазифасини бажарувчи сиёсий мафкуранинг таъсир даражасини, 

ишончлилигини аниқлаш имконини беради [11; 332-б]. Бундай даражаларга 

бўлинишининг ўзи хос жиҳати шундаки, ҳар қандай мафкура маълум бир дастур ёки 

мақсад асосида юзага чиқишини инобтага олганда, сиёсий мафкура аввало, назарий 

асосларга эга бўлган ҳолда тизимли чоралар кўриб бориш ҳамда унинг иштирокчилари 

ва уларнг вазифаларини кўрсатиб бериши орқали ҳам конкретлашиб боради. 

Ҳар бир ижтимоий гуруҳ ва унинг сиёсий ташкилотлари, партиялари ўзининг 

мафкурасига эга. Шунга қарамасдан, ҳукмрон синфлар ғоялари ҳукмрон мафкура 

вазифасини бажаради. Маълум омма манфаатларига ҳукмрон мафкура зид бўлса-да, 

улар ҳукмрон синфнинг ғояларига амал қилишга мажбурдир. Бунинг қатор сабаблари 

бор. Биринчидан, моддий ишлаб чиқаришга ҳукмронлик қилувчи гуруҳлар, табақалар 

маънавий воситаларининг ҳам эгасидир. Иккинчидан, ҳукмрон синфлар, гуруҳлар 

қандай йўллар ва воситалар билан бўлмасин ўз иродалари, қарашлари ва 

тасаввурларини маълум оммага зўрлаб сингдиради. Ҳокимият тепасида турган 

кучларнинг барча мафкуравий ташкилотлари, қуроллари ҳам уларнинг мафкураларини 

акс эттиради. Қарама-қарши синфларга бўлинган жамиятда ягона, яъни барча 

синфларга бир хилда тенг хизмат қиладиган мафкуранинг бўлиши мумкин эмас. 

Жамиятда қайси синф ҳукмрон бўлса, унинг мафкураси хам ҳукмрон бўлади [12; 130-

131-б]. Бунда мафкуравий сиёсатнинг муҳимлигини эсдан чиқариб бўлмайди. 

Мафкуравий сиёсат ижобий характер касб этган ҳолда сиёсий жараёнлар билан халқ ва 

жамият сиёсий тафаккур тарзини, онгини шакллантиришни назардан четда 

қолдирмаса, бошқа тоифадаги, яъни маълум мақсад, юштирувчилик ва ҳукмронлик 

қилишга одатланган афкуравий сиёсат юритиш нафақат фуқаролар, балки жамият 

ижтимоий жараёнларини ҳам ўз қўл остига қаттиққўллик билан олиб боришни асосий 

мезонига айлантиради.  

Мафкура бевосита давлат ва жамият ривожига у ёки бу даражада таъсир этади. 

Мафкуранинг давлат, жамият ва инсон ўртасидаги муносабатларини белгиловчи 

ахлоқий мезонлар уйғунлиги умуминсоний қадриятларга қанчалик асосланганлиги 

даражаси билан давлат равнақи белгиланади ёки халқаро ҳамжамият эътирофига 

сазовор бўлади. Яъни, ахлоқ инсон орзу-интилишларининг маърифийлигини 

таъминловчи мезон бўлиб, разолат ва жаҳолат йўлларини тўсувчи омил бўлиб хизмат 

қилади. 

Демократик ривожланиш йўлини танлаган жамият, тоталитаризмдан фарқли 

равишда, мафкуралар хилма-хиллигига асосланади. Жамият ижтимоий ривожланишида 

мафкура хилма-хиллигини жорий этиш, адолининг миллий-тарихий турмуш ва 

тафаккур тарзидан, халқ анъаналари ва урф-одатларидан келиб чиққан ҳолда амалга 

оширишни тақозо этади [13; 90-б]. 

Демократик, ҳуқуқий давлатда бирорта синфнинг, сиёсий партиянинг, диний 

конфессиянинг, оқимнинг ёки мазҳабнинг мафкураси расмий давлат мафкураси 

сифатида ўрнатилиши мумкин эмас. Чунки расмий мафкура бошқа мафкураларни сиқиб 

чиқаришга ҳаракат қилади ва ҳурфикрлиликка, ғоялар рақобатига, баҳсига путур 

етказади. Бу эса, охир-оқибатда, догматизмга ва мутаассибликка йўл очади, иқтисодий 

ва маънавий турғунликни, инқирозни келтириб чиқаради. 

Хусусан, коммунистик мафкура айни миллий манфаатларни ҳисобга 

олмаганлиги, миллий дунёқараш, туб аҳоли руҳияти, кайфияти ва ақидалардан 

узоқлиги, турмуш тарзи ва анъаналарни ўзида ифода этолмаганлиги учун ҳам 

инқирозга учради. 

Коммунистик мафкура ўзининг қотиб қолган ва чекланганлик иллатлари билан 

ақолини жамиятдан, мамлакатни оламдан ажратиб қўйди. Маънавий-маърифий ва 

тарғибий-ташвиқий тизимнинг бир қолипга тушиб колганлиги илмий догматизмни, 

ғоявий демогогияни вужудга келтирди. Тафаккур тарақкиётига тўсиқ бўлди [14; 16-б]. 

Аслида ҳам халқ кўнглидан, қарагларидан, тафаккур тарзидан жой ололмаган ҳар 

қандай шаклдаги мафкуравий жара ёнлари ўз моҳиятини аста-секин йўқотиб боради. 

Сиёсатшунос олим Ш.Пахрутдинов: Коммунистик мафкура илгари сурган кўпгина 

мақсадлар парадоксал кўриниш ва ўзига хос шаклда мафкуравий курашлар тазйиқи 

остида буржуазия либерал қадриятларини қўллаган мамлакатларда амалга оширилди 

[15; 144-б] , дейди. Ннатижада коммунистик мафкуранинг халқчил мақсаддан 

йироқлиги охир-оқибатда уни тазйиқидан халқни бездирди. 

Маҳаллий олимларнинг таъкилашича, истибдод мафкураси – босиб олинган халқ 

ёки юртни турли йўл ва воситалар билан тутқунликда сақлаб қолишга, унда яшайдиган 

кишилар тафаккурини қарам қилишга қаратилган ғоявий қарашлар, мафкуравий 

усуллар тизимидан иборат. Ваҳоланки, истибдод бирон-бир давлатнинг ўз иқтисодий, 

сиёсий, маданий, геостратегик ва бошқа тор манфаатларидан келиб чиққан ҳолда бошқа 

халқ ёки давлатни босиб олишга интилган, босиб олган, унинг маданияти, тили, урф-

одатларини йўқ қилишга, барча соҳаларда ўз ҳаётий стандартларини, қарашларини 

зўрлик билан жорий этишга уринган жойда ва вақтда юзага келади. Истибдод 

мафкураси эса, ана шундай тафаккур тарзи ва амалиётининг гўё тўғри эканини ҳар 

томонлама асослашга, тушунтиришга, адолатли деб баҳолашга ва кенг халқ оммаси 

онгига сингдиришга қаратилган қараш ва ғоялар тизимидан иборат бўлади [16; 163-б]. 

 Бундан ташқари, маънавий ривожланиш тўхтаган жойда иқтисодий- ижтимоий 

тараққиёт ҳақида, жамият ривожи ҳақида гап бўлиши мумкин эмас. Том маънода 

жамиятда барқарорлашув кечмайди. Агар жамият мафкураси фуқаролар манфаатига 

қаратилганлигига шубҳа бўлса, ўз мақсадини жамият ривожидан ташқари мақсадлар 

билан уйғунлаштирган бўлса, бундай мафкура вақти келиб ўз моҳиятини, кучини ва 

сиёсий аҳамиятини йўқотади. 

Шуни ҳам таъкилаш лозимки, мафкуравий воситаларнинг таъсири сиёсий 

жараёнларга бевосита боғлиқ бўлиб келган. Фақат буни фуқароларга моҳиятини тўғри 

тушунтириш ўз самарасини беради, мафкуравий жараёнлар инсонлар манфаатидан 

чекга чиқмайди. Мафкура тизимини жамиятнинг мураккаб тизимининг ички 

муносабатлари билан ифодаланган маълум бир шакл сифатида ўз нормаларини 

ўзлаштириш жараёни доирасида кўриб чиқиш мумкин. Шунинг билан бирга, мафкура ўз 

талқинлари орқали ўзининг асл моҳиятини яширади.  

Сир эмаски, ҳозирги вақтда аксарият одамлар “мафкура” деган сўзга бироз 

ҳадиксираб қарайди, уни демократик жамиятга бегона деб ҳисоблайди. Лекин биз 

мафкура деганда, аввало, фикр тарбиясини, миллий ва умуминсоний қадриятлар 

тарбиясини тушунамиз. Шу муносабат билан таъкидлаб айтмоқчиман: биз барпо 

этаётган Янги Ўзбекистон мафкураси аввало инсонпарварлик, эзгулик ва бунёдкорлик 

мафкураси бўлади. Ўзбекистон тараққиётининг бугунги жараёнлари миллий ғоя ва 

маънавий янгиланиш йўналишида ҳам жамият ва давлатимиз ривожининг янги 

босқичи бошланганидан далолат беради [17; 356-б]. Бунга миллий тараққиётга эришиш 

асосий омил вазифасини ўтайди. Миллий тараққиёт мафкураси жамият фаровонлигини, 

фуқаролар манфаатларини тахминлашнинг кафолати бўлиб хизмат қилади. 

Миллий тараққиёт мафкураси ижтимоий ҳаёт муаммоларидаги «ишонч» тизими 

сифатида халқимизнинг фикри, ҳис-туйғулари ва хатти-ҳаракатларининг тузилиши ва 

йўналишига кучли таъсир кўрсатади. Уни ижтимоий назария ва ижтимоий амалиёт 

ўртасидаги узатиш камарига қиёслаш мумкин. Мазкур мафкура халқимизнинг 

келажакдаги мақсадлар, идеаллар ва хулқ-атворнинг меъёрий стандартларини 

ўрнатади, бунда шахсда қайд этилган хусусиятлар тизимли инқирозни бошдан 

кечираётгани сифатида қабул қилинди.  

Зотан, давлатимиз раҳбари Ш.А.Мирзиёев таъкидлаганларидек: “Жамиятимизда 

аҳоли, айниқса, ўғил-қизларнинг маънавий-маърифий савиясини мунтазам 

юксалтириш муҳим аҳамият касб этади”. Бундакй шароитда мафкуравий 

тарғиботишларини тизимли ва йўл қўйиш самарали ислоҳотларга йўл очади. 

Тинчлик ва фаровонлик, жамият ва миллат манфаатларини муштакарликка, шу 

асосда кўра оладиган мафкуравий жараёнлар сиёсий фаолиятдан куч олади, уни 

тўлдириб боради, бунда мафкуравий муносабатларнинг ҳам ўзига хос аҳамияти бор. 

Мафкуравий сиёсат олиб бориш жамият аъзоларининг давлат ва жамият ижтимоий-

сиёсий, маданий-маърифий фаолиятидан хабардор бўлиш, ижтимоий жараёнлардан 

тўғри хулоса чиқариш, ва бу ўз навбатида, жамият равнақи ва фуқаролар 

фаровонлигини учун муҳим ҳисобланади. Бу омиллар инсон тафаккури ва ақл-заковати 

орқали ривожланиб боради. 

Давлатимиз раҳбари: “Мафкура соҳасида бўшлиқ деган нарсанинг ўзи ҳеч қачон 

бўлмайди. Чунки инсоннинг калби, мияси, онгу тафаккури ҳеч качон ахборот олишдан, 

фикрлашдан, таъсирланишдан тўхтамайди. Демак, унга доимо маънавий озиқ керак. 

Агар шу озикни ўзи яшаётган муҳитдан олмаса ёки бу муҳит уни қониқтирмаса, нима 

бўлади, айтинглар? Бундай озиқни у аста-секин бошка ёкдан излайди. Шунга йўл 

бермаслигимиз керак. Мана, гап нима ҳакида кетяпти! Бунинг учун ўзини жамиятимиз, 

ёшларимиз маънавияти, ғоявий-мафкуравий тарбияси учун масъул деб билган 

инсонлар – бу маҳалла ёки диний ташкилотлар бўладими, ҳуқуқ-тартибот идоралари 

ходимлари ёки катта таъсир кучига эга ижодкор зиёлилар бўладими – уларнинг барчаси 

айниқса фаол бўлишлари лозим”, дейди [18; 484-б]. Зеро, мафкуравий тарбия ва 

маънавий ишлар жамиятда ижтимоий фаолият ривожланиб ижтимоий давлат 

мақомининг ошиб боришига хизмат қилади. 

Қолаверса, мафкуравий жамият ва халқ манфати учун зарур бўлган фаолиятни 

ривожлантириш давлат бошқарувидан муҳим чора-тадбирлар қўллашни назарга 

тутадики, бу ўз навбатида, жамиятда ижтимоий ислоҳотлар маънавий-маданий 

жараёнлар билан интеграцилашувини юзага келтиради. 

